
তথ্যবিবরণী                                                   
                                             নম্বর : ২৭৮৮
বিশিষ্ট প্রত্নতাত্ত্বিক ড. এনামুল হকের মৃত্যুতে পররাষ্ট্রমন্ত্রীর শোক
ঢাকা, ২৭ আষাঢ় (১১ জুলাই):
একুশে ও স্বাধীনতা পদকপ্রাপ্ত বিশিষ্ট প্রত্নতাত্ত্বিক, জাতীয় জাদুঘরের সাবেক মহাপরিচালক ড. এনামুল হকের মৃত্যুতে গভীর শোক ও দুঃখ প্রকাশ করেছেন পররাষ্ট্রমন্ত্রী ড. এ কে আব্দুল মোমেন।
এক শোকবার্তায় তিনি মরহুম এনামুল হকের বিদেহী আত্মার মাগফেরাত কামনা করেন এবং তাঁর শোকসন্তপ্ত পরিবারের সদস্যদের প্রতি গভীর সমবেদনা জানান। মরহুম এনামুল হকের কর্মময় জীবনের কথা শ্রদ্ধার সাথে স্মরণ করে পররাষ্ট্রমন্ত্রী বলেন, বাংলাদেশের প্রত্নতাত্ত্বিক গবেষণা ও সংরক্ষণে ড. এনামুল হকের যথেষ্ট অবদান রয়েছে। তাঁর মৃত্যুতে দেশের অপূরণীয় ক্ষতি হয়ে গেল। তিনি বাংলাদেশ জাতীয় জাদুঘরের প্রতিষ্ঠাতা মহাপরিচালক ছিলেন। জাতীয় জাদুঘরের আধুনিকীকরণে তাঁর অবদান অনস্বীকার্য। 

উল্লেখ্য, ড. এনামুল হক গতকাল ঢাকায় নিজ বাসভবনে মৃত্যুবরণ করেন।
মোহসিন/অনসূয়া/পরীক্ষিৎ/সঞ্জীব/চন্দন/২০২২/১৭৫৯ ঘণ্টা
তথ্যবিবরণী                                                   
                                                নম্বর : ২৭৮৬
কোভিড-১৯ সংক্রান্ত সর্বশেষ প্রতিবেদন
ঢাকা, ২৭ আষাঢ় (১১ জুলাই) :
স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা ইনস্টিটিউট (আইইডিসিআর)-এর তথ্যানুযায়ী গতকাল রবিবার সকাল ৮টা থেকে সোমবার সকাল ৮টা পর্যন্ত ২৪ ঘণ্টায় দেশে ৫২১ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার ১৩ দশমিক ১৮ শতাংশ। এ সময় ৩ হাজার ৯৪৭ জনের নমুনা পরীক্ষা করা হয়েছে।                

গত ২৪ ঘণ্টায় কোভিড-১৯ এ আক্রান্ত হয়ে ৩ জনের মৃত্যু হয়েছে। এ পর্যন্ত ২৯ হাজার ২০৩ জন করোনায় মৃত্যুবরণ করেছেন। করোনাভাইরাস আক্রান্তদের মধ্যে এখন পর্যন্ত সুস্থ হয়েছেন ১৯ লাখ ১৪ হাজার ৩১৮ জন।  

#

সুস্মিতা/অনসূয়া/পরীক্ষিৎ/সঞ্জীব/চন্দন/২০২২/১৭৩৫ ঘণ্টা
তথ্যবিবরণী                                                   
                                                 নম্বর : ২৭৮৭  
ড. এনামুল হক এর মৃত্যুতে বিজ্ঞান ও প্রযুক্তি মন্ত্রীর শোক
ঢাকা, ২৭ আষাঢ় (১১ জুলাই) :
একুশে ও স্বাধীনতা পদক প্রাপ্ত বাংলাদেশের কিংবদন্তিতুল্য প্রত্নতত্ত্ববিদ অধ্যাপক ড. এনামুল হক এর মৃত্যুতে গভীর শোক ও দুঃখ প্রকাশ করেছেন বিজ্ঞান ও প্রযুক্তি মন্ত্রী স্থপতি ইয়াফেস ওসমান ।
আজ এক শোকবার্তায় মন্ত্রী মরহুমের বিদেহী আত্মার শান্তি কামনা করেন এবং তাঁর শোকসন্তপ্ত পরিবারের সদস্যদের প্রতি গভীর সমবেদনা জানান। 

উল্লেখ্য, তিনি গতকাল রাজধানীর নিজ বাসভবনে মৃত্যুবরণ করেন।
#
বিবেকানন্দ/অনসূয়া/পরীক্ষিৎ/রবীন্দ্র/চন্দন/২০২২/১৭৪৪ ঘন্টা 
তথ্যবিবরণী                                                   
                                             নম্বর : ২৭৮৩
বিশিষ্ট প্রত্নতত্ত্ববিদ, ইতিহাস ও শিল্পকলা বিশারদ ড. এনামুল হক- এর 

মৃত্যুতে সংস্কৃতি প্রতিমন্ত্রীর শোক

ঢাকা, ২৭ আষাঢ় (১১ জুলাই) :


স্বাধীনতা ও একুশে পদকপ্রাপ্ত বিশিষ্ট প্রত্নতত্ত্ববিদ, ইতিহাস ও শিল্পকলা বিশারদ এবং বাংলাদেশ জাতীয় জাদুঘরের সাবেক মহাপরিচালক ড. এনামুল হক- এর মৃত্যুতে গভীর শোক প্রকাশ করেছেন সংস্কৃতি বিষয়ক মন্ত্রণালয়ের প্রতিমন্ত্রী কে এম খালিদ।


প্রতিমন্ত্রী গতকাল এক শোকবার্তায় মরহুমের বিদেহী আত্মার মাগফেরাত কামনা করেন এবং তাঁর শোকসন্তপ্ত পরিবারের সদস্যদের প্রতি গভীর সমবেদনা জানান।


শোকবার্তায় সংস্কৃতি প্রতিমন্ত্রী বলেন, ড. এনামুল হক মহান মুক্তিযুদ্ধের সময় বাংলাদেশের স্বাধীনতার পক্ষে বিশ্বজনমত সৃষ্টিতে গুরুত্বপূর্ণ ভূমিকা পালন করেন। বাংলাদেশ জাতীয় জাদুঘর প্রতিষ্ঠাসহ জাতীয় পর্যায়ে রবীন্দ্র ও নজরুল জয়ন্তী উদযাপন প্রচলনের ক্ষেত্রে তাঁর অবদান জাতি কৃতজ্ঞতার সঙ্গে স্মরণ করবে।


উল্লেখ্য, ড. এনামুল হক (৮৫) গতকাল বিকালে রাজধানীর নিজ বাসায় ঘুমন্ত অবস্থায় মৃত্যুবরণ করেন (ইন্না লিল্লাহি ওয়া ইন্না ইলাইহি রাজিউন)।

#

ফয়সল/অনসূয়া/পরীক্ষিৎ/রবি/লাভলী/২০২২/১৬৪৫ ঘণ্টা 

তথ্যবিবরণী                                                   
                                             নম্বর : ২৭৮৪ 
সারাদেশে ৯৯ লাখ ৫০ হাজার ৭৬৩টি গবাদিপশু কোরবানি হয়েছে
ঢাকা, ২৭ আষাঢ় (১১ জুলাই) :

এ বছর পবিত্র ইদুল-আজহায় সারাদেশে মোট ৯৯ লাখ ৫০ হাজার ৭৬৩টি গবাদিপশু কোরবানি হয়েছে। গত বছরের তুলনায় ৮ লাখ ৫৭ হাজার ৫২১টি গবাদিপশু বেশি কোরবানি হয়েছে।  


এ বছর ঢাকা বিভাগে ১১ লাখ ৬৭ হাজার ৮১০টি গরু-মহিষ, ১৩ লাখ ২৩ হাজার ৭১১টি ছাগল-ভেড়া ও অন্যান্য ২৪৭টিসহ মোট ২৪ লাখ ৯১ হাজার ৭৬৮টি গবাদিপশু, চট্টগ্রাম বিভাগে ১৩ লাখ ১৩ হাজার ৬৭৮টি 
গরু-মহিষ, ৮ লাখ ১৪ হাজার ৬৮৫টি ছাগল-ভেড়া ও অন্যান্য ৯৬টিসহ মোট ২১ লাখ ২৮ হাজার ৪৫৯টি গবাদিপশু, রাজশাহী বিভাগে ৭ লাখ ৯ হাজার ২৪৩টি গরু-মহিষ ও ১ লাখ ২৮ হাজার ৮৮৫টি ছাগল-ভেড়াসহ মোট ১৯ লাখ ৯৮ হাজার ১২৮টি গবাদিপশু, খুলনা বিভাগে ২ লাখ ৫৮ হাজার ২৬৪টি গরু-মহিষ, ৬ লাখ ৬৭ হাজার ৯৩০টি ছাগল-ভেড়া ও অন্যান্য ১৫টিসহ মোট ৯ লাখ ২৬ হাজার ২০৯টি গবাদিপশু, বরিশাল বিভাগে ২ লাখ ৬৭ হাজার ৬১৪টি গরু-মহিষ ও ২ লাখ ৩১ হাজার ৩২৩টি ছাগল-ভেড়াসহ মোট ৪ লাখ ৯৮ হাজার ৯৩৭টি গবাদিপশু, সিলেট বিভাগে ২ লাখ ১ হাজার ১৮৬টি গরু-মহিষ ও ১ লাখ ৯১ হাজার ৩৯৭টি ছাগল-ভেড়াসহ মোট ৩ লাখ ৯২ হাজার ৫৮৩টি গবাদিপশু, রংপুর বিভাগে ৫ লাখ ৩১ হাজার ৯৩টি গরু-মহিষ ও ৬ লাখ ৭ হাজার ৮০৩টি ছাগল-ভেড়াসহ মোট ১১ লাখ ৩৮ হাজার ৮৯৬টি গবাদিপশু এবং ময়মনসিংহ বিভাগে ১ লাখ ৮০ হাজার ৫৪৮টি গরু-মহিষ, ১ লাখ ৯৫ হাজার ১৮৬টি ছাগল-ভেড়া ও অন্যান্য ৪৯টিসহ মোট ৩ লাখ ৭৫ হাজার ৭৮৩টি গবাদিপশু কোরবানি হয়েছে।


#
ইফতেখার/অনসূয়া/পরীক্ষিৎ/রবি/লাভলী/২০২২/১৬৫০ ঘণ্টা 

তথ্যবিবরণী                                                   
                                             নম্বর : ২৭৮৫ 



বিশিষ্ট প্রত্নতত্ত্ববিদ প্রফেসর ড. এনামুল হকের মৃত্যুতে শিক্ষামন্ত্রীর শোক 
ঢাকা, ২৭ আষাঢ় (১১ জুলাই) :


স্বাধীনতা এবং একুশে পদকপ্রাপ্ত, ভারতের পদ্মশ্রী পদকে ভূষিত গুণীজন বিশিষ্ট প্রত্নতত্ত্ববিদ, ইতিহাস ও শিল্পকলা বিশারদ এবং বাংলাদেশ জাতীয় জাদুঘরের সাবেক মহাপরিচালক প্রফেসর ড. এনামুল হকের মৃত্যুতে গভীর শোক ও দু:খ প্রকাশ করেছেন শিক্ষামন্ত্রী ডা.দীপু মনি। 


এক শোক বার্তায় মন্ত্রী বলেন স্বাধীনতা ও মুক্তিযুদ্ধে জনমত গঠনে এবং বাংলাদেশ জাতীয় জাদুঘর প্রতিষ্ঠা ও উন্নয়নসহ বিভিন্ন জাতীয় কর্মকাণ্ডে তিনি নিবিড়ভাবে সম্পৃক্ত ছিলেন। বাংলার শিল্পরীতি এবং প্রাচীনকাল থেকে বাংলায় বিভিন্ন মাধ্যমে শিল্পের চর্চা বিষয়ে তাঁর গবেষণা ও অনন্য সব প্রকাশনা আমাদের ঋদ্ধ করেছে। লোকজ সংস্কৃতির নানা উপাদানকে ব্যবহার করে তিনি গীতি ও নৃত্যনাট্য রচনা করেছেন। পটচিত্রের ব্যবহার করে পটগানের মাধ্যমে জাতির পিতা বঙ্গবন্ধু শেখ মুজিবুর রহমান এর বিশাল কর্মময় জীবনকে তুলে ধরেছেন অনন্য বৈশিষ্ট্যে। তাঁর গ্রন্থণা, বর্ণনায় বিটিভিতে দীর্ঘদিন ধরে প্রচারিত “দেখা হয় নাই চক্ষু মেলিয়া” অনুষ্ঠানের মাধ্যমে তিনি বাংলাদেশের আনাচে কানাচে সর্বত্র ছড়িয়ে থাকা সব প্রত্নতাত্ত্বিক নিদর্শনের সাথে জাতিকে পরিচয় করিয়ে দিয়েছিলেন। দেশে এবং আন্তর্জাতিক পরিমণ্ডলে তিনি তাঁর গভীর জ্ঞান, মেধা, সৃজনশীলতা ও গবেষণার জন্য গুণীজন হিসেবে পরিচিত ছিলেন। তাঁর মৃত্যু জাতির এক অপূরণীয় ক্ষতি।  জাতি হারিয়েছে এক অনন্য মেধাবীকে।


মন্ত্রী মরহুমের বিদেহী আত্মার শান্তি কামনা করেন এবং শোকসন্তপ্ত পরিবারের সদস্যদের প্রতি গভীর সমবেদনা জানান। উল্লেখ্য গতকাল রাজধানীতে নিজ বাসভবনে ড. এনামুল হক মৃত্যুবরণ করেন। 

